Skólinn

Skóladagatal; hvernig eru annirnar? 

· Fyrri önnin í Argentínu er almennt frá byrjun apríl og fram í ágúst, seinni önnin hefst svo um miðjan ágúst og endar í desember. En sumarfríið er þá frá lok des. og fram í lok mars. 

Eru námskeiðin kennd öll í einu alla önnina eins og hér, eitt í einu eða nokkur saman í stuttum tímabilum?
· Hjá mér voru námskeiðin kennd öll í einu.

Hvað eru námskeiðin yfirleitt margar einingar?

· Námskeiðin voru 3,75 einingar líkt og í náminu hjá okkur. Þó er ekki stuðst við einingakerfi hjá þeim líkt og hjá okkur. Full önn var 4 fög og svo höfðu nemendur val um eitt aukafag.

Hvernig er námsframboðið?
· Ekki var um val að ræða hjá nemendunum, hins vegar höfðum við skiptinemarnir val þar sem við máttum bæði taka fög af fyrsta og öðru ári. Þú getur því í rauninni valið úr 8 fögum.

Hvernig er kennslan, er mikið um hópastarf og verkefnaskil?
· Það var mikið um verkefni, að meðaltali voru 3 verkefni í hverju fagi. Í einhverjum tilfellum var um tveggja manna verkefni að ræða og eitt lokaverkefnið var hópverkefni. Maður gat þó fengið undanþágu og fengið að skila því sem einstaklingur.

Hvernig er námsmatið?
· Námsmatið var mismunandi. Í einum áfanga gilti hvert verkefni 25%, í öðrum áfanga þurftirðu t.d. að standast miðannarverkefni til þess að fá að vinna lokaverkefni, í öðrum áfanga var t.d. einungis um eitt stórt ritgerðarverkefni að ræða sem þú varst að vinna í yfir alla önnina. Í öllum tilfellum þurftirðu að vera með 75% mætingu í hverju fagi til að ná.

Aðstaða  
Tölvuver, innranet, nettenging
· Allt þrennt var til staðar. Hins vegar var það þó á engan hátt sambærilegt við þá aðstöðu sem við erum vön í HR. Enda erum við auðvitað vön framúrskarandi aðstöðu.
Félagsaðstaða í skólanum

· Það var þá ekki nema kaffistofan þar sem nemendur hittust oft og voru að spjalla.

Matsala á háskólasvæðinu

· Matsala er fyrir hendi í byggingunni, hins vegar er ekki um að ræða heitar máltíðir líkt og í HR heldur heitar/kaldar samlokur, jógúrt og mikið úrval af kaffi. 

Félagslíf

Hvernig var tekið á móti ykkur?  

Fenguð þið stúdentafélaga; nemanda úr skólanum sem tók á móti ykkur og hjálpaði ykkur að aðlagast?
· Já, ég fékk stúdentafélaga, reyndar þurfti ég lítið sem ekkert á henni að halda en engu að síður var mjög gott að vita af henni.

Var dagskrá fyrir ykkur í byrjun annarinnar  til að kynna ykkur fyrir skólanum og  menningunni?
· Eitthvað var um viðburði til að hrista hópinn saman en þó var ekki mikið um það. 

Stúdentafélag

Var mikið um skipulagðar uppákomur í skólanum sem þið gátuð tekið þátt í?
· Eitthvað var um afmæli og slíkt sem maður gat mætt í og tekið þátt í. Fyrirhuguð var ferð til Mendoza en hætt var við hana vegna efnahags​þrenginga í heiminum.

Húsnæði

Hvernig gekk það fyrir sig að fá húsnæði? 
· Vel, við vorum búin að finna húsnæði áður en við fórum til Argentínu. Fundum það á netinu.
Var húsnæðið sem var í boði á háskólasvæðinu eða nálægt skólanum?

· Skólinn var mjög duglegur að auglýsa húsnæði. Einnig voru skiptinemar mjög duglegir að leigja sér saman íbúðir. Það hefði því verið lítið mál að finna sér húsnæði með aðstoð skólans. Maður fékk tölvupóst á hverjum degi nánast áður en maður fór út þar sem auglýst voru herbergi til leigu í íbúðum með öðrum nemendum eða skiptinemum. 

Hvað kostaði það? 
· Við greiddum 2100 usd. s.s. 700 usd. á mann fyrir íbúð með þrem herbergjum, líkamsrækt, inni- og útisundlaug, öryggisvörðum. En byggingin var í rauninni eins og lúxushótel. Auðvelt hefði verið að finna sér mun ódýrari íbúð. Skiptinemarnir voru almennt að leigja sér íbúðir saman og hver borgaði þá pr. herbergi um 400 dollara.
Samgöngur

Er eitthvað sem gæti verið ganglegt fyrir verðandi skiptistúdenta að vita? 
· Best er að kaupa sér strax Guia-T en það er mjög einföld handbók sem útskýrir allar leiðirnar sem strætó fer. Mjög auðvelt er að ferðast með strætó þar sem hann stoppar á nánast hverju götuhorni á mínútufresti. Í rauninni er auðveldara að ferðast með strætó þarna heldur en bíl. 

Landið og menningin

Er eitthvað sem ykkur langar að benda verðandi skiptistúdentum sérstaklega á.
· Í byrjun annars (ágúst) er frekar kalt, þ.e. maður þarf helst að vera með úlpu með sér. Í okt./nóv. snögghitnar svo og þá er nauðsynlegt að vera með mjög léttan klæðnað, þ.e. þunn pils og hlýraboli.

Siðir og venjur

Er eitthvað sem gæti verið gott fyrir verðandi skiptistúdenta að vita 

Kostir og gallar

Helstu kostir við að fara í skiptinám í þennan skóla? 
· Kennslan er einstaklega góð og vönduð. Þú færð toppkennara. 
Helstu ókostir við að fara í skiptinám í þennan skóla? 
· Kröfurnar eru miklar og það er ekki slegið af þeim þó þú sért skiptinemi. 
Reynslan af skiptináminu og væntingar

Hvað lærðuð þið á því að fara í skiptinám? Var það í einhverju samræmi við væntingar ykkar? 
· Fyrir utan það augljósa, þ.e. nýja menningu, siði og allt sem fylgir því að flytja til annarrar heimsálfu þá lærði ég einstaklega mikið af þeim áföngum sem ég sat í þarna úti. Enda var kennslan mjög góð. Reynsla mín er því í rauninni ekki í samræmi við væntingar mínar þar sem ég bjóst alls ekki við því að fá jafn öfluga kennslu og raunin svo varð. 
Að lokum

Eitthvað sem þið hefðuð vilja vita áður en þið fóruð og viljið koma á framfæri til þeirra sem eftir koma? 
· Hefði viljað vitað meira um mismunandi hverfi innan Buenos Aires en þá hefði verið auðveldara fyrir mann að velja skemmtilegt hverfi til að búa í. Einnig hefði ég viljað vita hversu kalt var í byrjun ágúst. Mæli ég einnig með því að þeir nemendur sem fara í mína deild í UCES taki með sér tölvuorðabók og ef til vill bók með spænskri málfræði. Í ljósi þess að verkefnin eru unnin á spænsku þá hjálpaði það mér mikið að hafa tölvuorðabók með mér.
Mæli þó fastlega með því að spænskumælandi skiptinemar fari í þennan skóla og þessa deild. Fyrir utan það hvað Buenos Aires en yndisleg borg þá er þetta nám án efa mjög gagnleg viðbót við það nám sem við stundum í HR. 
